Jawabin Sakatare Pompeo Game Da Tunawar da Amirka Ta Yi
Wa Ranar ’yan Gudun Hijira Na Duniya

A ranar Tunawa da ’Yan Gudun Hijira ta Duniya, muna taya Ofishin Babban
Kwamishinan Kwamitin Gudun Hijira, na Majalisar Dinkin Duniya, da sauran
abokanmu, na tuniya, tunawa da Karfi, da Kwazo, da juriyar miliyoyin ‘yan gudun
hijira, a fadin duniya, wadanda aka tilasta wa barin gidajensu, saboda tsangwama
da kuma tashin hankali.

Bisa ga irin yadda wannan Kauran ya tu’azzara, a duniya, yana da muhimmancin
sababbin matallafa — ciki har da gwamnatoci, da cibiyoyin kudade, da kuma
kamfanoni — su kawo daukin tallafa wa magance wannan al’amari, a duniya. Kasar
Amirka, za ta ci gaba da jagorancin Kasashen duniya, wajen wadata duk wani
taimakon agaji, da kuma hada hannun Karfafa duk wata mafita, ta siyasa, ga
wadannan tashe-tashen hankulan, dake haddasa wannan Kauran.

Kasar Amirka, za ta ci gaba da bayar da Karin taimakon agajin da babu wata Kasar
da za ta iya bayarwa, a fadin duniya, ciki har da ga ‘yan gudun hijira. A shekarar
kudade, ta 2017, kadai, Kasar ta Amirka, ta bayar da agajin fiye da dolar Amirka,
miliyan dubu takwas, da ya hada da kayayyakin abinci, da mafaka, da harkokin
kiwon lafiya, da ilmi, da koyar da sana’o’i da ma rayuwar dubban miliyoyin
wadanda wannan al’amari ya shafa, a fadin duniya, ciki har da ‘yan gudun hijirar.
Ana bayar da taimakon ne, daf da gidajen ‘yan gudun hijirar, domin ganin an
sawwaka samun biyar bukatarsu, musamman, a inda ake da bukatarsu. Wannan



sadauka da kan, ga abinda ya fi cutar da jama’a, a duniya, ya zame ma na wani
gagarumin daya daga cikin manyan turakun manufofin tsaron Kasar Amirka, na
Kasa.

Kasar Amirka, na daya daga cikin Kasashen duniya, na farko, da suka bayar da
agajin, a lokacin rikicin Rakhine, inda ta bayar da kusan dolar Amirka miliyan 204,
wajen tallafa wa ceton rayukan wadanda aka kore, a Kasar Burma, da yankin
Rohingya, da sauran ‘yan gudun hijira, na Kasar Bangladesh, da ma wadanda suka
karbi baKuncinsu, tun cikin watan Agustan shekarar 2017.

A Jumhuriyar Demokradiyyar Kasar Congo kuma, har yanzu, gwamnatin ta Kasar
Amirka ce, kan gaba, wajen bayar da agaji, mafi tsoka, a cikin Kasashe, inda ta
bayar da kusan dolar Amirka miiliyan 277, domin tarbar Karin rashin tsaro, da
kuma tayar da hankalin al’'umma, da ake yi, tun cikin watan Oktobar shekarar
2016. Wadannan kudaden, sun taimaka wa mutane miliyan hudu da rabi, da aka
kore daga muhallinsu, a cikin Kasa, kazalika da wadansu Karin ‘yan gudun hijirar
Kasar Congo, su dubu 700, a yankin.

Har ila yau, Kasar ta Amirka, ta dage, matuka, wajen samar da tallafin ceton
rayukan jama’ar Kasar Syria, a duk inda suke. Tun kuma farin wannan tashin
hankali, Kasar ta Amirka, ta wadata taimakon agaji, na kusan dolar Amirka,
miliyan takwas, da dubu 100, ga miliyoyin jama’ar da aka kore, daga cikin Kasar ta
Syria, da kuma yankin.

Tun shekarar 1975, Kasar Amirka ke karbar bakuncin ‘yan gudun hijirar, miliyan
uku, da dubu 300, da aka sama wa sansani, na dindindin — fiye da dukan wanda
wata Kasa ta bayar, a duniya. Kasar ta Amirka, za ta ci gaba da bayar da fifiko, ga
karbar mafi yawan ’yan gudun hijirar, da suka fi shan wuya, yayinda za ta dage
kan kare lafiya, da tsaron jama’ar Amirka.

Ta kuma hanyar diflomasiyyar agaji, da taimako, da ma rashin gazawar kawo
Karshen duk wani tashin hankali, da cimma burin samun mafita ga wadanda ake
tsangwama, a duniya, za mu ci gaba da taimaka wa mafi yawan irin wadannan
al’ummar, da kuma nuna amincewa da martabar jama’ar Kasar ta Amirka.



